
   Аслатин çухалĕ те кĕрлевĕ,

Савăнтарĕ сывлăш тасални.

Юрату çав авăк кĕрлев евĕр

Çынсенче çĕн туйăм хускални.



Юрату — чунсен таса кăварĕ,

Юрату — садсем чечек çурни.

Юратма кăвар чунсем пултарĕç,

Вучĕ пулмин çеç çуни-çунми.



Юрату асап-инкек те ярĕ, —

Туйăмпа ан пултăр выляни.

Ĕмĕре ултав хуçса хăварĕ,

Çавă пулĕ туслăх аманни.



Юрату вăл — юратма пĕлсессĕн,

Юрату вăл — ĕмĕрлĕх савсан,

Юратушăн шанчăклă пул эсĕ,

Юратмашкăн ăраскал пур сан.



Юратсассăн ĕçлеме те çăмăл,

Ывăнми сиксе юрлать чĕре.

Юратсассăн çутă, çутă кăмăл,

Чи телейлĕ çын эс тĕнчере.



Чыслăха хыт упрăр, ан çухатăр.

Çирĕп пăхăр пурнăç тӳпине.

Нарспипе Сетнер пек хыт юратăр,

Мухтама поэчĕ тупăнех!

  